
GOUVÈNÈ CUOMO AP ANKOURAJE NOUYÒKÈ YO POU YO PREPARE YO 
PASKE LI POSIB POU GEN ANPIL NÈJ TONBE DIMANCH  

  
Sistèm Tanpèt la ka Potansyèlman Pote plis Pase 12 Pous Nèj pou Kèk Rejyon 

nan Eta a  
  

Tanpèt la pral Afekte Trajè Lendi Maten an; L ap Ankouraje Chofè yo pou yo pran 
Prekosyon  

  
  

Jodi a, Gouvènè Andrew M. Cuomo te ankouraje Nouyòkè yo pou yo prepare yo paske 
li posib pou gen anpil nèj tonbe akoz yon sistèm meteyolojik repandi yo prevwa ki pral 
afekte eta a soti nan Dimanch swa rive Lendi maten. Sistèm sa a ka kreye kondisyon 
danjre pou moun kondi pandan trajè lendi maten an, epi Nouyòkè yo dwe pran 
prekosyon pandan y ap vwayaje.  
  
“Avèk Manman Lanati ki pap montre okenn siy ralantisman sezon ivè sa a, yon lòt fwa 
ankò anpil rejyon nan eta a ap atann anpil nèj k ap tonbe Dimanch swa ki gen potansyèl 
pou yo afekte trajè Lendi maten an”, se sa Gouvènè Cuomo te deklare. “Mwen ap 
ankouraje Nouyòkè yo pou yo prete atansyon a previzyon meteyo lokal yo epi pou yo 
pa rete sou wout yo pandan tout dire tanpèt la amwenske li absoliman nesesè pou asire 
ke efò netwayaj nan rejyon ki afekte yo fèt rapid epi an tout sekirite.”  
  
Pandan jou Dimanch lan, tanpèt la ap vwayaje monte zòn kot lès la epi li pral antre nan 
eta a depi osid apresa li pral pakouri de sidwès anvè nòdès pou l travèse eta a. 
Aktyèlman la, meteyològ yo ap siveye pis potansyèl yo pou sistèm sa a. Nan moman sa 
a, byenke enfòmasyon yo ka chanje, sistèm lan pral prensipalman lapli oswa yon 
melanj lapli ak nèj pou Rejyon Sid Eta a ak zòn kot yo epi l ap plis nèj nan Rejyon  
Mid-Hudson lan. Pifon nan Rejyon Nò a, pis la pral afekte kantite nèj k ap tonbe yo tou. 
Si pis tanpèt la vire osid, ap gen plis akimilasyon nèj alès otowout I-81 an ak osid 
otowout I-90 la. Si pis tanpèt la vire onò, Rejyon Lwès New York la ak Southern Tier la 
pral jwenn plis nèj.  
  
Yo prevwa ant 1 a 3 pous akimilasyon nèj k ap posib nan Rejyon Finger Lakes, North 
Country, ak Rejyon Lwès New York la, yo prevwa ant 2 a 5 pous nèj nan Rejyon New 
York Santral, Long Island, Mohawk Valley ak Southern Tier, epi ant 3 a 12 pous nèj k 
ap posib nan Rejyon Kapital, Mid-Hudson ak Vil New York pandan tout dire tanpèt la.  
  
Nouyòkè yo dwe kontinye prete anpil atansyon a rapò sou kondisyon meteyo lokal yo 
pandan tout wikenn lan. Pou kapab jwenn yon lis konplè sou alèt, avètisman, konsèy ak 
dènye previzyon metewo yo, vizite sit entènèt Sèvis Metewo Nasyonal la (National 
Weather Service).  

https://urldefense.proofpoint.com/v2/url?u=https-3A__alerts.weather.gov_cap_ny.php-3Fx-3D1-23-5Fblank&d=DwMFAg&c=7ytEQYGYryRPQxlWLDrn2g&r=7eoRi_0ZR0e-GhXT_5b1tJa4Ct_Hu3-GSRP8YfW-TkU&m=Jb6grM2tj_q41BvIiGzoUvpUmGLg4cpEDBkMf8baTzY&s=gHDyCvJ_dC46C0AhC8lHN35Qfl2icmawYoIxv99wiBg&e=


 

 

  
Vwayaje ansekirite  
Men kèk nan konsèy ki pi enpòtan yo pou woule ansekirite:  

• Lè tanpèt ivè yo rive, pa woule si li pa vrèman nesesè.  
• Pran prekosyon sou pon yo poutèt glas kapab fòme la pi vit pase sou wout 

yo.  
• Fèy mouye yo sou wout yo kapab lakòz atè a glise, sa ki fè li enpòtan pou 

kondui pi dousman lè w ap pwoche kote ki kouvri ak fèy yo.  
• Si ou dwe vwayaje, asire w ke otomobil ou gen materyèl pou siviv tankou 

lenn, yon pèl, flash ak pil anplis, rad cho anplis, yon pè chèn pou 
kawotchou, kab boustè pou batri, manje ki bay enèji rapid ak rad ki gen 
koulè klere pou sèvi kòm drapo detrès.  

• Si ou gen telefòn selilè oswa lòt aparèy kominikasyon tankou yon wὸki tὸki 
disponib pou w sèvi, kenbe batri a chaje epi kenbe l avè w tout lè w ap 
vwayaje. Si w ta vin bloke, wap kapab rele pou mande èd, enfòme 
sekouris yo sou kote w ye.  

  
Prensipal kὸz lanmò ak blesi pandan tanpèt ivè se aksidan transpò. Anvan w chita dèyè 
volan, pa bliye retire glas ak lanèj ki sou machin ou an; bon vizyon se sekrè kondui 
byen. Planifye arè w yo epi kite plis distans ant machin yo. Pote plis atansyon epi sonje 
pil nèj yo ka maske timoun ki pi piti yo. Toujou koresponn vitès ou selon kondisyon wout 
la epi selon tan.  
  
Li enpòtan pou chofè machin yo sou tout wout konnen vitès chas-nèj yo se 56 kilomèt 
pa èdtan, sa ki nan anpil ka pi ba pase limit vitès ki make a, pou yo ka garanti sèl yo 
simen an rete nan vwa sikilasyon yo epi pa dispèse andeyò wout yo. Anpilfwa sou 
otowout ant eta yo, chas-nèj yo opere kòtakòt, kὸm se fason pi efikas epi ki ofri plis 
garanti pou netwaye plizyè vwa yon sèl kou.  
  
Chofè machin ak pyeton dwe sonje chofè chas-nèj yo ka wè devan yo sou yon distans 
limite, epi gwosè ak pwa chas-nèj yo ka fè l difisil pou manevre epi frennen touswit. Nèj 
chas-nèj la ap soufle dèyè li ka diminye vizibilite anpil oubyen kreye yon vwal blan. 
Chofè machin yo pa ta dwe eseye double chas-nèj yo, ni swiv yo twò pre. Kote ki gen 
plis sekirite pou chofè machin yo woule se lwen dèyè chas-nèj yo, kote wout la klè epi 
gen sèl sou li.  

